
Eksamensoppgåve i MGLU2503  
Matematikk 2 (5-10) emne 2 

 
 
Fagleg kontakt under eksamen: Solomon A. Tesfamicael a, Øyvind H. Lien b 

Tlf.:  464 48 786 a, 995 91 836 b 

 

 

Eksamensdato: 26. november 2019 

Eksamenstid (frå-til): 09.00-15.00 

Hjelpemiddelkode/Tillatne hjelpemiddel: C: Bestemt, enkel kalkulator. 

 

Annan informasjon: Ein skal svare på alle oppgåvene, og ein skal òg grunngi svara. 

Karakteren blir sett etter vurdering med prosentvurderingsmetoden og ei heilskapsvurdering 

av svaret på eksamensoppgåva. 

 

Målform/språk: Nynorsk 

Sidetal (utan framside): 3 

Sidetal vedlegg: 4 

 

 

 

 

Kontrollert av: 

     

____________________________ 

Dato   Sign 

  

Informasjon om trykking av eksamensoppgåva 

Originalen er: 

1-sidig    □         2-sidig □ 

svart/kvit □        fargar □ 

Skjema for fleirval?  □ 



  
  
  

  

  

Oppgåve 1 (20%) 

 

Du får gitt gjennomsnittet og variasjonsbreidda til eit sett med datapunkt. Gjennomsnittet er 

5 og variasjonsbreidda er 8.  

a) Kva kan du seie om datasettet på bakgrunn av desse tala? 

b) Kva kan du i tillegg seie om datasettet dersom du i tillegg får gitt medianen?  

c) Kva kan du framleis ikkje vite om datasettet dersom du i tillegg får gitt medianen?  

d) Gi konkrete eksempel på minst tre ulike datasett (med dataverdiar) som illustrerer ei-

genskapar ved ulike sentral- og variasjonsmål. Forklar vala dine. 

 

 

Oppgåve 2 (13%) 

 

Gjer greie for dei ulike trinna i datadetektivens syklus. Vel ut fire sentrale omgrep frå 

statistikken og beskriv korleis elevane kan tileigne seg kunnskap om desse gjennom å 

arbeide med datadetektivens syklus. Skriv maksimalt éi side. 

 

 

Oppgåve 3 (16%) 

 

I ei fruktkorg ligg det 3 eple, 4 appelsinar, 2 kiwiar og 1 pære.  

a) Du ønsker å trekke deg ei frukt. Skriv opp utfallsrommet. 

b) Lag ein modell som viser kva som kan skje dersom du skal trekke to frukter. 

c) Rikke ønsker å trekke seg frukt. Hending 𝐴 er at Rikke trekker ei sitrusfrukt (appelsin 

eller kiwi) og hending 𝐵 er at Rikke trekker det ho reknar som ei god frukt til bruk i 

smoothie (eple, kiwi og pære). 

Forklar kva det følgande betyr i konteksten som er gitt: 

i. 𝑃(𝐵|𝐴) 

ii. 𝑃(𝐴|𝐵) 

iii. 𝑃(𝐴 ∪ 𝐵) 

iv. 𝑃(𝐴 ∩ 𝐵) 

d) Finn dei fire sannsyna i. – iv. og forklar kva talverdiane betyr. Ville du brukt nøyaktig 

denne oppgåva i undervisning? Korfor/korfor ikkje? 



  
  
  

  

  

Oppgåve 4 (15%) 

 

Vi ser framleis på same fruktkorg som i oppgåve 3. 

a) Magne skal trekke seg fire frukter til fruktsalat. Han deler opp og legg fruktene han 

trekker i fruktsalatskåla med ein gong etter kvar av fruktene er valt. Kor mange måtar 

kan trekkinga gjerast på dersom 

i. rekkefølga han trekker fruktene i ikkje er viktig? 

ii. rekkefølga han trekker fruktene i er viktig? 

b) Andrine ønsker å ete alle ti fruktene i fruktkorga i løpet av ein dag. Ho vel seg ei frukt 

klokka 10 og deretter ei ny frukt kvar av dei 9 neste timane. På kor mange forskjellige 

måtar kan dei ti fruktene veljast? 

c) Dersom Andrine hadde ei større fruktkorg med 10 av kvar av fruktene og framleis 

skulle velje seg 10 frukter i løpet av ein dag: På kor mange måtar kunne ho valt fruk-

tene no? 

 

 

Oppgåve 5 (12%) 

 

I Stokastik-boka og i artikkelen til Shaughnessy (2007) blir det gitt fem generelle 

anbefalingar til korleis ein bør gjennomføre undervisning i sannsyn. Ei av anbefalingane er 

at ein skal lage koblingar mellom statistikk og sannsyn. Forklar korleis dette kan gjerast ved 

å beskrive eit konkret undervisningsopplegg basert på ein hensiktsmessig kontekst. 

 

 

Oppgåve 6 (12%) 

 

Ein middels stor skog inneheld 640 elgar, der 140 er merka. Ein ivrig elgjeger feller til saman 

åtte elgar i jakta. La 𝑌 vere talet på merka elgar i fangsten til jegeren. 

a) Anta at 𝑌 er hypergeometrisk fordelt. Finn 𝑃(𝑌 = 3) og 𝑃(𝑌 ≤ 3).  

I ein annan, kjempestor skog er det 6400 elgar, der 1400 er merka. Alle jegerane i denne 

skogen feller til saman 800 elgar. La 𝑋 vere talet på merka elgar blant dei felte.  

b) Finn 𝑃(𝑋 ≤ 200) og 𝑃(160 ≤ 𝑋 ≤ 185). 

 



  
  
  

  

  

Oppgåve 7 (12%) 

 

Gjennomsnittleg høgde for alle norske vernepliktige menn er 180 cm. Unge menn frå 

Finnmark er tilsynelatande lågare. I 2011 var det 218 vernepliktige frå Finnmark, med 

gjennomsnittshøgde 177,5 cm (kjelde: SSB). Anta at kroppshøgda til ein tilfeldig ung mann 

frå Finnmark er normalfordelt med forventing 𝜇 og standardavvik 𝜎 = 7 cm. Anta òg at det er 

tilfeldig kven som utfører verneplikta. Er det grunnlag for å hevde at unge menn frå 

Finnmark er lågare enn gjennomsnittet i landet? Utfør hypotesetest med signifikansnivå 

0,01.  

 

  



  
  
  

  

  

 
  



  
  
  

  

  

 
  



  
  
  

  

  

Vedlegg 2: Standard normalfordeling 

 
  



  
  
  

  

  

 
 


